
Dikjarazzjoni bil-miktub dwar it-tnaqqis fl-ispiża sabiex iċ-ċittadini tal-Belarus 
jakkwistaw viża

Il-Parlament Ewropew,

– wara li kkunsidra l-Artikolu 116 tar-Regoli ta' Proċedura tiegħu,

A. wara li kkunsidra t-tkabbir fiz-zona Schengen fil-21 ta' Diċembru 2007,

B. wara li kkunsidra li mill-1 ta' Jannar 2008, il-Belarus hu l-uniku pajjiż tal-viċinat tal-Lvant 
ta' l-UE li ċ-ċittadini tiegħu ikollhom iħallsu €60 biex jakkwistaw viża singola għad-dħul 
fiz-zona Schengen, li bejn wieħed u ieħor tammonta għal terz tas-salarju medju ta' xahar 
fil-Belarus, 

C. wara li kkunsidra l-pożizzjoni ta' l-UE dwar l-appoġġ għall-proċess ta' demokratizzazzjoni  
u ta' ffaċilitar tal-kuntatt bejn il-popli tal-Belarus u tal-pajjiżi viċin tiegħu ta' l-UE, 

D. wara li kkunsidra l-ammont qawwi ta' moviment bejn il-Belarus u l-pajjiżi tal-Punent viċin 
tiegħu(il-Latvja, il-Litwanja u l-Polonja); jinnota tnaqqis kbir fin-numru ta' ċittadini tal-
Belarus li qed jivjaġġaw lejn l-UE wara ż-żieda fit-tariffi għall-viża tax-Schengen, 

E. billi  l-Moldova, ir-Russja, l-Ukrajna u l-Balkani tal-Punent diġà ffirmaw Ftehimiet għall-
Faċilitazzjoni tal-Viża, imma l-Belarus, għadu, s'issa, mhux interessat fi ftehima bħal din. 

1. Jistieden lill-UE sabiex taħdem aktar lejn il-faċilitazzjoni u l-liberalizzazzjoni tal-proċeduri 
tal-viża għaċ-ċittadini tal-Belarus, għaliex b'hekk biss jista' jitwettaq l-għan ewlieni tal-
politika ta' l-UE lejn il-Belarus, jiġifieri li jiġu ffaċilitati u intensifikati l-kuntatti bejn il-
popli u t-tressiq ta' dan il-pajjiż lejn demokrazija akbar;

2. Iħeġġeġ lill-UE sabiex tnaqqas l-ispiża għall-viża għaz-zona Schengen għaċ-ċittadini tal-
Belarus għaliex dan hu l-uniku mod kif tevita ż-żieda fl-iżolament tal-Belarus u taċ-
ċittadini tiegħu;  

3. Jistieden lill-Kummissjoni sabiex tibda negozjati dwar Ftehima għall-Faċilitazzjoni tal-
Viża ma' l-awtoritajiet tal-Belarus;

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien ma' l-
ismijiet u l-firmatarji, lill-Kunsill.


